
Iberiar Penintsularen iparraldeko hezegune kontinentalak:
Zohikaztegiak eta ingurune higrofiloak kudeatu eta leheneratzea

gauzatu diren komunikazio eta Par‘l:c-hartzc ekintzak



LIFE TREMEDAL Proicktu curoEarraren baitan Nafarro-

an gauzatu diren komunikazio eta Partc- artze ekintzak

Bukaerako Mintcgia

LIFE TREMEDAL Europako Proiektuaren mintegian 7oetik gora aditu aritu ziren Bertiz-
ko Parke Naturalean

Saioa 2015eko urriaren 22an, osteguna,
egin zen, eta hezeguneak kudeatzeko
arloei loturiko adituek parte hartu zu-
ten, eta TREMEDAL Proiektu bereko
Aholkularitzarako Nazioarteko Batzor-
deko hainbat kidek ere bai. LIFE eki-
menaren ekintzetan eta antzeko proiek-
tuetan (Frantzia, Kanada...) zer ekintza
egin diren aurkeztu zuten.

Hilaren 23an, ostiralean, Arxuri eta Be-
lateko zohikaztegiak ikustera joan zi-
ren, Nafarroako bi gune horietan zer
lan eta zer azterlan egin ziren jakiteko
eta baloratzeko..

Haurrendako_jarclucrak

Maiatzaren 21ean, Natura 2000 Sarearen Nazioarteko Eguna ospatu zen, 2015. urteari dago-
kionez

2015eko maiatzaren 21ean, ostegunarekin, Natura 2000 Sarearen Europako Egunaren karira,
Irufieko Nekazaritza eta Basogintzako Institutuko ikasleak eta Zigako nahiz Almandozko
eskoletako haurrak (biak ere Baztangoak), Belateko zohikaztegia ikustera joan ziren, eta
LIFE TREMEDAL Europako Proiektuak antolaturiko jardueretan parte hartu zuten.




Jende guztiarcndakojarduerak

2013ko Hezeguneen Nazioarteko Eguna elurpean ospatu zen Nafarroan
Otsailaren 13an, igandea, 40 lagun inguru el-
- kartu ziren Auritzen, Hezeguneen Nazioar-

teko Eguna ospatzeko. Elur berria zegoen,
eta egun hotz baino eguzkitsu hura berezia
gertatu zen egiazki Jauregiaroztegiko heze-
gunea bisitatzean. Jokin Larumbe, Inguru-
men Departamentukoa, Asun Berastegi,
Gestién Ambiental de Navarra enpresakoa,
eta Aurizko alkate Joxepe Irigarai arduratu
ziren bisita gidatzeaz, eta hainbat gauza na-
barmendu zituzten: Lingak ingurumenari
begira dituen balioak, bertan egiten ari den
kudeaketaren garrantzia eta, era berean, leku
horretan iragan garaietan gertaturiko zenbait
bitxikeria, 6.000 urteko ibilbidea egin ondo-
ren, eta beti oparotasun biologikoz beterik.

Bisitaldiaren ondotik, taldea herriko Kultur

Etxera joan zen, Europako LIFE Tremedal
Proiektua aurkezteko: “Iberiar Penintsularen iparraldeko hezegune kontinentalak: Zo-
hikaztegiak eta ingurune higrofiloak kudeatu eta leheneratzea”. Urte hartan, proiek-
tua lehen pausoak ematen ari zen.

2014ko Hezeguneen Nazioarteko Eguna Arxuriko eta Belateko zohikaztegiak bisitatuz os-
patu zen Nafarroan

Eguna martxoaren 16an, igandearekin,
egin zen. Jendea Zugarramurdin elkartu,
gosaldu, eta Arxuriko zohikaztegia gida
baten bidez ikustera joan zen. Arxuri Baz-
tango zohikaztegi berezia da, eta elkartuta-
koei LIFE TREMEDAL Proiektua aur-
keztu zitzaien, hau da, helburuak eta zer
jarduketa-plan zeuden aurreikusita. Baz-
kaldu ondoren, taldea Belateko zohikazte-
gia ikustera joan zen; gunearen berezitasu-
nak azaltzeaz gain, taldeari ere aditzera
eman zitzaion zer kontserbazio-plan dau-
den aurreikusita zohikaztegi horretarako.

2015eko Hezeguneen Nazioarteko Eguna
ospatzeko, Nafarroan Bertizko jauregia eta
Belateko zohikaztegia bisitatu ziren

Bi ekitaldi egin ziren iazko Hezeguneen
Nazioarteko Eguna ospatzeko: batetik,
Bertizko jauregian bilduta, jendeak LIFE
TREMEDAL Europako Proiektuari bu-
ruzko xehetasunen berri izan zuen, eta ho-
rrez gain, paleo-ingurumeneko azterlanak
Nafarroan zertan diren azaldu zitzaien,
zohikaztegiek artxibo historiko gisa duten
balioa nabarmenduz. Bestetik, bertaratuak
Belateko zohikaztegia ikustera joan ziren,

gida batek lagunduta.




Topakctak tokiko entitateekin

Nafarroako hainbat udalekin egin da lana, TREMEDAL Proiektuan sarturiko zohikaztegi
batzuk leheneratzeko egitasmoak garatze aldera; Baztan, Anue, Ultzama, Ituren eta Au-
rizko udalekin, hain zuzen ere.

Lan bileretan, Nafarroako Gobernuko eta GANASAko teknikariek proiektuak azaldu eta
informazioa eman dute, tokian tokiko herritarrengandik ekarpenak eta iradokizunak jaso-
tzeko asmoz. Halaber, zohikaztegiak ikustera joateko bisitak antolatu dira, eta alkateek,
udal teknikariek eta auzokideek bertatik bertara jakin dute zer-nolako natur balioak dituz-
ten zohikaztegiek, eta zeinen garrantzitsuak diren zohikatz-metak iraganeko klima nahiz
paisaiak erregistratzeko.

F

Anue Ibarreko alkatea, zinegotziak eta auzokideak Gesa- |
letako zohikaztegia bisitatzen, TREMEDAL teknikariekin
* batera.

Jarrai]:)cna

Europako Batzordeak TREMEDAL Proiektuaren aurrerapausoen berri izan zuen tokian
bertan, 2015eko maiatzean

Europako Batzordeko bi tekni-
kari Nafarroan izan ziren
2015eko maiatzaren 1n, LIFE-
TREMEDAL Europako proi-
ektua zer moduz garatzen
ageri den jakiteko. Hasteko eta
bat, proiektua ongi garatzen
ari dela egiaztatu zuten, egi-
tasmoa 2012an abiarazi zenetik
hona sortu den dokumentazi-
oan oinarriturik, eta gero, Be-
lateko zohikaztegia ikustera
joan ziren, gunearen kontser-
bazio-egoeran izaniko aurrera-
pena egiaztatzeko, bertan
TREMEDAL proiektuaren

barneko lanak egin baitira.

Bertizko erakusketa eta ibiltaria...

2015eko otsailean, TREMEDAL Proiektuari buruzko erakusketa zabaldu zen Bertizko
Parke Naturalean. Hogei bat paneletan azalduta dago zer diren zohikaztegiak, eta zergatik
den garrantzitsua gune horiek kontserbatzea; halaber, Nafarroako zohikaztegien gaineko
informazioa ematen da, zer-nolako natur balioak dituzten, eta zeinen garrantzi historiko
handia duten.

Material horiek toki entitateen, elkarteen eta abarren eskura daude, ikusgai jar ditzaten.
Oraingoz, aurreikuspenen arabera, Nafarroako Gobernuko Naturaren Interpretazio Zen-
troetara joanen dira, bai eta antzeko ekipamenduetara ere, hala nola Ultzamara, etab.



6 informazio-aldizkari argitaratu dira LIFE TREMEDAL Proiektuari buruz

LIFE TREMEDAL Proiektuaren indarraldian, 6 informazio-aldizkari plazaratu dira, egi-
tasmoa nola garatzen joan den azaltzeko. Zehazki, ekimenean sarturiko lau lurraldeei bu-
ruzko albisteak eman dira, hau da, Galizia, Pico de Europa mendiak, EAE eta Nafarroa, lau
hizkuntzatan argitaratuta: gaztelaniaz, euskaraz, galegoz eta ingelesez.

Boluntariotza

Ingurumeneko Boluntariotza Jardunaldia Belateko Zohikaztegian, 2015eko urrian

Belateko Zohikaztegiaren
itxiturak hegaztietan kalterik
ez eragiteko, ingurumeneko
boluntariotza jardunaldi bat
egin zen 2015eko urriaren 16an
zohikaztegi horretan, LIFE
TREMEDAL Proiektuaren
baitan. Boluntarioei proiektua
bera eta zohikaztegiaren
ezaugarriak aurkeztu ondo-
ren, taldeak antolatu, eta la-
nerako tresnak, zereginak eta
jarduketa-eremuak banatu
ziren. 40 lagun aritu ziren,
eta lan nagusia itxituraren
perimetroan txori-babesak
paratzea izan zen, baina ingu-
ruan zeuden zaborrak ere
bildu ziren. Goiz erdian,
parte-hartzaileek gosari legea
egin zuten indarberritzeko.



L]FE TREMEDAL Proicktu curoparraren baitan T AN

gauzatu diren komunikazio eta Parte~hartzcjarduerai<

Euskal Autonomia Erkidegoan izaniko gobernu aldaketek proiektuaren ekitaldi ofizialak
antolatzea oztopatu dute.

Proiektua, hala ere, udalerri ukituei eta Gatz Haranaren Patronatuari (Caicedo Yuso -
Arreoko aintzirari lotutako gunea da) aurkeztu zaie, eta hezeguneen eguna ere ospatu da.
Aipatu behar da, hezeguneen egunean, antolatzaileek lur orotako ibilgailuan eraman behar
izan zituztela hizlariak, sekulako elurtea baitzegoen, deialdia hiri-ingurunean egina baze-
goen ere, hots, Ataria-Salburuko Hezegunearen Interpretazio Zentroa, Gasteizen.

Proiektua zertan datzan azaldu zen, eta era berean, zer-nolako emaitzak izan ziren 2015eko
otsailera arte. Bestalde, eguraldi hobea egiten zuen egun batean, zentro berean hainbat eki-
taldi antolatu ziren, hala nola familiendako eskulan tailerra; hura 6 eta 12 urte arteko hau-
rrendako jarduera ludikoa izan zen, helduek lagunduta, hezeguneen gainean sentsibiliza-
tzeko eta gune horiek kontserbatzeko. so bat haur aritu ziren, helduek lagunduta, eta bisi-
tari guztiei proiektuaren inguruko materiala eman zitzaien; egun hartan, 300 bat lagun.

Proiektuaren guneetan jende asko ibili da bisitan. Hau da, bisitaldi ofizialak, txangozaleak,
eta lan eta jarraipen lanean ari den jendearen jarduerak kontuan hartuta, jende aunitz ibili

da.

Gehienbat, bisitak toki zehatz batzuetara bideratu dira, kalterik ez eragiteko, salbu eta Cai-
cedo Yuso - Arreoko aintziran, bisita olde handia bereziki kaltegarria gertatu baita: hau da,
aintzira barnean lanak egin beharko lirateke, bertan dauden balioak arriskuan jarri gabe.

Ekipo asko, eta behin eta berriz erabili behar izan badira ere, hau da, txalupak, elektrodoe-
kiko proba-eremuak, sonarra, bideokamerak, generadoreak, etab., era arrazoizkoan bete da
kalteak ez eragiteko helburua.

Zantzu ona da zingira-mirotzak bertan habia egin izana. Lanak egoera horretara egokitu
ziren. Hegaztiek 2015ean egin zuten habia, eta bikoteak kumea bertan hazi zuen.

| Elkarrizketa proiektuaren arduradunei.
Caicedo Yuso — Arreoko aintzira.

Familiendako tailerra hezeguneen eguna
ospatzeko. Ataria, Gasteiz.



Pista material iragazkorrarekin
zuzentzeko lanak. Usabelartza.

Bisitariak informazio-panela kontsultatzen.
- Jaizkibel.

Karramarroak kontrolatzeko taldearen (Ramiro
Asensio) eta talde hidrologikoaren (TELUR) arteko
elkarlana. Caicedo Yuso — Arreoko aintzira.

Proiektuaren aurkezpena:
Javier Pérez (HAZI) eta Patxi
Heras (Bazzania). Ataria,
Vitoria — Gasteiz.

Ur azpiko itxitura paratzeko lanak arrazien portaera baloratzeko
(ECOHYDROS). Caicedo Yuso — Arreoko aintzira.

_“,“%_ Proiektuaren bisita Caicedo Yuso —
S Arreoko aintzirara.

UNESCOren bisita ofiziala, Afianako Gatz Haranaren Kultur

Paisaia Munduko Ondare izateko hautagaitza ebaluatze aldera;

Caicedo Yuso — Arreoko aintzira bertan sartuta dago.



Picos de Europa mendietan ere LIFE Tremedal proiektuarekin loturiko hainbat komunika-
zio eta parte-hartze jarduera egin dira, bai INDUROTen eskutik (Oviedoko Unibertsita-
tea), bai Picos de Europa Parke Naturalaren eskutik, bai Gijongo Lorategi Botaniko Atlan-
tikoaren eskutik, dela erakunde bakoitzak bere kasa, dela elkarlanean.

Las principales actividades de difusién del proyecto LIFE Tremedal, abiertas a todo tipo de
publico y con amplia repercusién mediitica, se han llevado a cabo de forma conjunta por el
personal de la Universidad de Oviedo y del Jardin Bot4nico implicado en el proyecto. Las
dificultades de acceso no han permitido realizar estas actividades en los enclaves de Picos
de Europa, por lo que se han trasladado a las instalaciones del Jardin Boténico, donde, se
han impartido charlas con el fin de resaltar la importancia de las turberas, el valor de la
Red Natura 2000 y las propuestas de Tremedal en el marco del programa LIFE. Ademais, se
han podido visitar los ecosistemas de turberas recreados en el propio Jardin, en los que
estdn presentes las especies més caracteristicas de estos humedales, asi como las instalacio-
nes del Banco de Germoplasma, donde se conservan las colecciones de semillas de humeda-
les recolectadas a lo largo del proyecto.

Bisita Gijongo Lorategi Bota-
niko Atlantikoko Germoplasma
Bankura.

| Hezeguneen gaineko dibulgaziozko
jarduerak Gijongo Lorategi Bota-

Germoplasma Bankura eginiko
bisitetan era dibulgatzailean

B\ azaldu dira zer prozedura jarri
| '\ diren abian LIFE Tremedal-eko
1 s haziak kontserbatzeko.

_"' Dibulgaziozko ibilaldiak Gijongo
8 Lorategi Botaniko Atlantikoko zohi-
kaztegietan.



LIFE Tremedalek familientzat antolatu di-
tuen jarduerak, zohikaztegien mundua eza-
| gutzera emateko, batez ere haurrei begira.

INDUROTek lagundurik (Oviedoko Unibertsitatea), Gijongo Lorategi Botaniko Atlanti-
koak zohikaztegiei eta LIFE Tremedali buruzko zabalkunde eta sentsibilizazio jarduerak
egin ditu familientzat; haurrentzat, bereziki. Proiektuan diseinatutako sentsibilizazio ma-
terialak erabili dira.

LIFE TREMEDAL Proiektuaren baitan, Picos de Europa Parke Nazionaleko gida taldea-
ren eskutik, ingurumen hezkuntzako hainbat jarduera egin ziren zohikaztegien inguruan.
Guztira, 3 eta 11 urte arteko 400 ikaslek parte hartu zuten, guztiak ere Parkearen eragin so-
zioekonomikoaren lurraldean bizi direnak.

“Lucia, Drosera y un
mosquito muy molesto”
ipuineko Lucia, Drose-
ra eta eltxoa txotxongi-
loak.

“Lucia, Drosera y
un mosquito muy
molesto” ipuineko
Drosera txotxongi-
loa.

Zohikaztegietako geruzak irudika-

“Investigando la turbera” jarduera tzen dituen kutxa. “Investigando la

landa-eskolan, Oseja de Sajam-

Zohikaztegietara egokitutako Antzara Jokoa turbera” tard bilt d
Picos de Europa izeneko landa eskolan, Mes- bre (Leon). urbera’ jardueran erabiitzen den

tas de Con (Asturias). materiala.



Askotariko jarduerak egin ziren, adinaren araberakoak, besteak beste, “Lucia, Drosera y un
mosquito muy molesto” txotxongilo antzezpena eta “Investigando en la turbera” simula-
zio jolasa, zohikaztegi baten eta haren geruzen gaineko ikerketa simulatzeko. Ikasleak po-
len fosilak, anbarra eta tresna primitiboak aurkitzen joan dira, hurrenkera kronologiko ja-
kin batean jarriak.

Material guztiak Parke Nazionaleko gida taldeak diseinatu eta egin zituen.

LIFE TREMEDAL proiektua hasi zenetik, lurren jabeekin akordioak negoziatu beharra
proposatu zen, lur horietan zer ekintza egin adoste aldera. Horren ondorioz, belarjaleak ez
sartzeko itxiturak jarri dira bazkaleku komunaletan. Bazkalekuak, zehazki, Cangas de
Onisko Udaleko Artzainen Juntarenak dira, Asturiasen, bai eta Posada de Valdeéngo Au-
zokide Juntarenak ere (Leon).

Jabeek azienda larre itxietan sartzerik ez dutenez, bi obra egin dira abeltzainei ordaina
emateko. Cangas de Onis artzainei dagokienez, Vega de Comeyara doan pista hobetu zen;
han, zohikaztegi interesgarri bat dago, eta hiru itxitura paratu ziren. Valdednen, berriz,
Vega de Liordesko artzain etxolako teilatua eta barnealdeko paretak hobetzeko lanak egin
ziren. Lurren jabeek erabat onarturik egin dira lanak.

Vega de Liordes artzain etxola, teilatua eta barnealdeak berri-
tuta. Lan horiek Liordesko itxitura jartzearen ordainez egin
dira.

Vega de Comeyara joateko pistaren trazatu berria, ez au-
rrekoa bezain pikoa. Lan hori Comeyako itxiturak jartzea-
ren ordainez egin dira.



K omunikazio eta Parte~hartzcjarduera‘< (Lalizian

Haurrenclakojarc]uerak

Life Tremedal Proiektuan zehar, haurrendako jarduerak antolatu dira Galiziako hainbat
ikastetxetan, gauza bat nabarmentzeko: zeinen garrantzitsuak diren hezeguneak gizakia-
rentzat, eta zenbat ingurumen zerbitzu ematen dizkiguten. Horren ondorioz, haurrek jakin
dute uste baino askoz ere hezegune gehiago daudela bizi diren inguruan.

; Santiago de Compostelako Lopez
Santlago de Compostelako Monte Ferreiro ikastetxe publikoko haurrak,

dos Postes ikastetxe publikoko || \\o‘* /’,"‘* Life Tremedal zabaltzeko materiala

haurrak hezeguneak ikusten. dutela.




Bcstclakojarclucrak

Life Tremedal Proiektua bestela ere zabaldu da Galizian, hau da, ikastetxeetan lan egiteaz
gain, jardunaldiak, udako ikastaroak eta txangoak antolatu dira adin guztietako jendearen-
tzat, betiere hezeguneak ardatz hartuta. Bilera horietan denetariko jendea agertuko da, hala
nola elkarte ekologistetako kideak, unibertsitateko ikasle eta irakasleak, administrazioko
teknikariak, eta ingurumenaz kezkatuak dauden pertsona asko. Zorionez, hezeguneen az-
terketan eta kudeaketan oso aditua den jendea izan dugu parte-hartzaile, eta arlo horri bu-
ruzko ikuspuntu aunitz entzuteko parada izan dugu.

i i i ko irakas-
niako unibertsitateetako
i]:é)r? pisita Life Tremedal proiektuaren

parruko guneetara.

Unibertsitateko ikasleak Insua de

FUREs Bisita Serra do Xistralgo estaldura
San Roquen. ARl

motako zohikaztegi batera,USCko
udako ikastaro batean.




| ife Trcmeclal eta lurraldea zaintzea

2014an, Lugoko Diputazioak eta Lurraldea Zaintzeko Galiziako Elkarteak akordioa egin
dute Life Tremedalek Galizian dituen bi gune kudeatzeko: Insua de San Roque eta Ollos
de Begonte, hau da, hezegunerik interesgarrienetako bi Mifio ibaiaren goi arroan. Hala Lu-
goko Diputazioa nola Elkartea elkarlanean aritu dira Life Tremedal proiektua bi gune hori-
etan garatzeko, eta bazter horiek hobetzen laguntzeko.

& | ifc Tremedal proiektuko, Lurraldea Zaintzeko
Galiziako Elkarteko eta Lugoko Diputazioko
“== kideen bilera Insua de San Roquen.

Life Tremedaleko kideak Lurraldea Zaintzeko
Galiziako Elkarteak hezeguneei buruz antola-
turiko jardunaldietan.




| ife Trcmedalck hczcguncak zaintzeko beste Proicktu batzuekin duen lotura

Life Tremedal Proiektuan lantzen diren alderdien artean, hezeguneak zaintzeko beste espe-
rientzia batzuetatik ikastea dago. Horretarako, nazioarteko proiektuak bisitatu dira, hala
nola Life Higro Portugalen. Hango kudeatzaileek erakutsi ziguten zer egiten duten Portu-
galgo mendialdeko txilardi hezeak eta zerbunal higrofiloak zaintzeko. Halaber, beste proi-
ektu batzuetan diharduen jendearen bisita jaso dugu; horrela, gurean izan ditugu Eryngium
viviparum espeziea Frantzian kontserbatzefm lanetan ari direnak, edo Gaztela eta Leongo
hezeguneak eta ibaiertzak kudeatu eta haien jarraipena egiteko Life MedWet Rivers proi-
ektuko ordezkariak, edota Life Activa Red Natura 2000 izeneko ekimena, Natura 2000 Sa-
rea Espainian ezagutzera emateko.

Bresteko Kontserbatorio botaniko naziona-
1| leko langileak Eryngium viviparum espezi-
% earen aleak biltzen Galiziako hezegunee-
% tan, Life Tremedaleko kideek lagunduta.

Higro proiektuaren aurkezpena.

